
7 ikasgaia:  Administrazio-prozedura
I.- Administrazio publikoen erregimen juridikoa eta administrazio-prozedura erkidea arautzen dituen 1992ko Legea. 
	1. Ezaugarriak.
     	2. Aplikazio-eremua.
 II. Prozeduraren subjektuak. 
III. Prozeduraren hasiera. 
IV. Prozeduraren instrukzioa. 
V. Prozeduraren amaiera.
 
Kontzeptua eta esanahia:
· Administrazioak erabakiak hartzeko modua. 
· Xedeak:
a) Uki daitezkeen subjektuen eskubideak eta interesak bermatzea, hau da, Administrazioak nire aurkako erabaki bat hartu baino lehenago entzun egin behar dit.; administrazio-jarduera arrazionalki ordenatzea. 
b) Interes guztiak ordezkatzea ahalbidetzen du prozedurak; administrazioak horiek guztiak neurtu eta hausnartu ondoren dagokiena erabaki dezan. 
c) Prozeduraren arauketak bi printzipioren arteko tentsioa islatzen du; herritarren eskubideen eta interesen babesa eta administrazio-jardueraren eraginkortasuna. Biei batera eutsi behar zaie.  Hau da, printzipio bat eraginkorra izatea da, ezin du gelditu eta aurrera jarraitu behar du beti. Baina baita ere, partikularren eskubide eta interesak kontutan hartu behar dira eta bi elementu hauen artean ematen da jokoa beti.
d) Hiritarron administrazioaren zereginetan parte-hartzea sustatzea. Adibidez, hirigintza planak aurrera eramatean, hiritarrak entzun behar dira. 

I.  30/1992 legea:  ezaugarriak
· EK.ko 105 art. Legearen esku uzten du administrazio-egintzak emateko prozedura, interesdunaren entzunaldia bidezkoa denean bermatuz.
· Estatuari dagokio administrazio-prozedura erkidea arautzea,alde batera utzi gabe autonomia-erkidegoen antolamendu propioak dakartzan berezitasunak (149.1.18); Lege 30/1992 Legea daukagu.
· Erkidea izateak ez du eragozten administrazio-prozedura ezberdinak egotea; administrazio guztien aurrean tratu berdina bermatzea da bere helburua, oinarrizko izapide batzuk gordez.

Lege 30/92ren aplikazio-eremua
· Arloan arloko legegileak oinarrizko izapide horiek egokitu edo zehaztuko ditu, eta ez baditu zehazten, instrukzio-egileak erabakiko du prozedura erkidearen zein izapide egingo diren zehatz-mehatz. 
· Aplikazio eremua: LPAC 2. art. Baina beti ez da hau ezartzen, kasu hauetan ez:
- LPAC ez da aplikagarri izango kontratu-erlaziotan, zergen berrikuspenean. Administrazioak kontratu bat egiten duenean, edo zerbait erosten duenean... beste araudi propio bat dago. Berdina gertatzen da zergen eremuan...
-Araudi ordeztaile izango da: zergen gestioan, lan zuzenbideko urrapenak...

II. Prozeduraren subjektuak:Administrazioa

1. Administrazioa
· Interes orokorraren alde objektibotasunez lan egiten duen alderdia da. 
· Gaiaren eta lurraldearen arabera eskumena duten administrazio-organoak hartzen du prozedura izapidetzeko eta ebazteko ardura. Adibidez, Donostiako lur eremu jakin batean etxebizitza bat egiteko lizentzia udalari eskatu behar zaio.
· Administrazio anitzek parte hartzen dutenean, prozedura bakarra izapidetzen da. Hau askotan hirigintza planetan gertatzen da, adibidez, zentral nuklear bat eraikitzeko garaian.
· Zenbait prozeduretan Instrukzioari eta ebazteari buruzko eginkizun-banaketa exijitzen da (zigorrak 134. art). Hau da, instrukzioa eta ebazpena banatu egin behar dira. Zuzenbide penalean beti (epaitegi batek instrukzioa egiten du eta beste batek ebazpena edo sententzia). Administrazioan adibidez berdina gertatzen da zigorrak ezartzerakoan antzeko materia baita. 
· Prozeduraren erantzuleak bidezko neurriak hartu behar ditu interesdunek euren eskubideak defendatzeko aukera izan dezaten. Hau oso garrantzitsua da, administrazioak askatasuna eta obligazioa du neurriak hartzeko partikularrek beraien interes eta eskubideak bermatuta daudela senti dezaten.
· Epe barruan esanbidezko ebazpena eman behar du (47), bestela erantzule izango da. Hala ere formazko akats honek ez du garrantzia handirik eta beraz ez du merezi hau aurkatzea. 
· Administrazio-prozedura baten aurrean interesdunek Administrazioaren zerbitzupean jarduten duten pertsonala eta agintariak identifikatzeko eskubidea dute (35). Administrazioak organo eta pertsonen bidez funtzionatzen du, hau da, jendearekin. Askotan organoa abstraktua ikusten dugu eta ez dakigu zehazki nork jarri digun adibidez isun bat. Guk hiritarrok bezala eskubidea dugu zeinek jarri digun jakitea.
· Hiritarrak errespetuz tratatuak izateko eskubidea dute.  

Abstentzioa eta errefusatzea 28 eta 29:
· Agintariek eta funtzionarioek abstenitu behar dute eta ez dute parte hartuko prozeduran objektibotasuna arriskuan egon daitekeenean. 
· Kausak:
-Interes pertsonala izatea erabaki behar den horretan.
-Erakunde interesdunaren administratzaile izatea.
-Interesdunen batekin erabaki gabeko auzi bat izatea.
-Odol ahaidetasuna, laugarren maila artekoa interesdunetako edozeinekin, edo bigarren maila arteko ezkontza-ahaidetasuna.
-Adiskidetasun mina edo etsai nabaria.
-Bi urteetan lan-zerbitzuak eskaini izatea.
· Egintzak ez dira nahitaez baliogabeak izango, baina ez abstenitzeak erantzukizuna ekarriko du. 

Errefusatzea
· Abstentzioagatik ukitutako pertsona ez badu prozedura uzten,edozein interesdunek errefusatzea planteatu dezake.
· Idatziz izango da eta izapidea eten egingo da. Errefusatuak alegazioak egiteko aukera izango da eta ondoren errefusatze arrazoia dagoen ebatziko da. Gaineko organoak erabakiko du.
· Izapidezko egintza da eta ezin da aurkatu. Beraz, noiz errekurrituko dugu? Prozedura amaitzen denean.



Prozeduraren subjektuak: interesduna (31.1)
2. Interesdun izaera izango dute: oro har interesatuak izango dira beraien eremu pertsonala afektatuak egongo diren pertsona oro, edo eskubideak ukitzen zaizkien pertsona oro.
-Prozedurari hasiera ematen diotenak, gizabanakoen nahiz taldeen eskubide edota bidezko interesen titular modura. 
-Prozeduran har daitezkeen erabakiek uki ditzaketen eskubideak dituztenak, nahiz eta horiek hasiera ez eman  prozedurari. Adibidez, lanpostu batean lau pertsonei bakarrik ematen zaie lanpostua eta beste guztiei ez ondorioz, errekurritu egiten dute. Eskubidea izango dute lanpostua dutenak beraien burua defenditzeko. Administrazioak esango die, beraien eskubideak kaltetuak izan daitezkeela eta nahi badute epaitegira joatea daukatela defenditzeko.
-Ebazpenak uki ditzaketen gizabanakoen edo taldeen bidezko interesak dituztenak, bukaerako ebazpena eman baino lehen aurkezten badira prozeduran. Normalean interes desberdinak defendatzen dituzten elkargoak izaten dira. Hauek ere parte hartu dezakete, baina hauei ez zaie abixatzen, beraiek joan beharko dute.
Lehenengo biak “beharrezko alderdi” dira prozedura barruan. Hirugarrenak aldiz ez du izaera bera (39); ezagunak badira, prozeduraren berri emango zaie.

Interesdunen ordezkaritza eta euren zuzendaritza teknikoa (32-33):
· Administrazio-prozeduran ordezkari bidez jardun daiteke.
· Edozein pertsona izan daiteke ordezkari, beti ere jarduteko gaitasuna badu. Ordezkaritza frogatzeko edozein neurri erabil daiteke. 
· Ordezkaritza ontzat ematen da jarduera gehienak egiteko; oso kasu zehatzetan egiaztatu behar da ordezkaritza, adibidez, espedientea alde batera uzteko, errekurtso bat tarteratzeko...
· Baliabide elektronikoak erabili nahi duten interesdunek, identifikatu ahal izateko Legeak ezarritako sistemak erabili beharko ditu. (LAE 14) 
· Ez da beharrezkoa zuzendaritza eta asistentzi juridikoa.   

Interesdunen eskubideak. 35
a) Izapidegintza- eta dokumentazio-eskubideak. Interesduna banaiz, eskubidea dut jakiteko espedienteak nola dijoazten, bai neureak eta bai besteenak. Baita ere, zer nolako frogak aurkeztu diren jakiteko eskubidea.
b) Aurkeztu diren dokumentuen kopia jasotzeko eskubidea.
c) Alegazioak egin eta prozedurara dokumentuak ekartzeko eskubidea; beti entzunaldi eman aurretik. Entzunaldia eman baino lehenago nahi adinako alegazioak egiteko aukera egongo da.
d) Autonomia Erkidegoan ofizialak diren hizkuntzak erabiltzeko eskubidea, ordenamendu juridikoak ezartzen duenarekin bat. EAE herritar guztiek autonomia-erkidegoko lurraldean dauden herri-administrazioarekiko harremanetan euskara nahiz gaztelania erabiltzeko eskubidea dute, eta aukeratutako hizkuntzan harrera izateko eskubidea. 
EAEn, euskararen erabilera normalizatzeko 10/82 eta Nafarroan 18/1986 legea.

Baliabide elektronikoak erabiliz egindako komunikazioak
LAE 27 art. Baliozkotzat ematen ditu baldin eta egiazta badaitezke honako elementu hauek:
-Komunikazio bidali dela eta jaso dela.
-Zein egunetan egin diren. 
-Komunikazioaren edukia. 
-Bidaltzailea eta jasotzailearen identifikazioa. 

Erregistro eta artxibategietara sartzeko eskubidea 37:
· Datu Pertsonalak Babesteko 15/1999 Lege Organikoa eta, EAEn Datu Pertsonaletarako Jabetza Publikoko Fitxategiei eta Datuak Babesteko Euskal Bulegoa Sortzeari buruzko 2/2004 Lege.
· Hiru kasutan uka daiteke eskubideaz baliatzea: 1. interes publikoak hala agintzen duenean. 2. Besteren interes babesgarriagoak tartean daudenean. 3. Legearen batean ahala ezartzen denean. 
· Pertsonen bizitza pribatuari buruzko datuak jasotzen dituzten agirietara pertsona horiek bakarrik izango dute irispidea
· Titularrez gain, bidezko edo zuzeneko interesa agertzen dutenek ere izan dezakete irispidea zuzenbidea aplikatzeko prozeduretako agiri izendunetara(nominativoa), zigortzeko eta diziplinazko prozeduretakoetara izan ezik, pertsona bizitza pribatuari buruzko daturik agertzen ez bada, eta agiri horietako edukiaren arabera herritarrek beren eskubidez baliatzeko erabil badaitezke. 



Administrazio-prozeduraren printzipio orokorrak:

1. Kontrako jarrerak azaltzeko aukera bermatzen duen printzipioa. (84,85 eta 86) Administrazioak denen interesak bermatzeko ekintzak egin behar dituela. Adibidez, entzuna izateko eskubidearen bidez.
2. Bizkortasuna: egintza bakar batean erabakiko dira, izaera dela-eta batera bultza daitezkeen (75).
3. Berdintasuna: Izaera bereko espedienteak hasiera ematen zaien hurrenkera berean izapidetuko dira, administrazio-unitateko titularrak arrazoitutako agindua ematen ez badu horren aurka (74).
-Ahalik eta forma gutxien exijitzea (35, 39, 71, 85). Esaten da Z.Administratiboa oso antiformalista dela, zergatik?  Adibidez, eskaera bat egin nahi duen pertsona batek, eta horretarako hainbat forma erabili behar baditu, hala nola, DNI jarri edo beste hainbat informazio, eta ez badu jartzen, Administrazioak ez dio uko egingo, baizik eta akatsak zuzendu ditzan esango dio eta kitto.
-Ofizialtasun printzipioa: (68, 74, 78, 89): organo eskudunak bidezkoak diren instrukzio-izapideak egingo ditu ebazpena oinarritzen duten datu guztiak ezagutzeko. 
-Partaidetza eta gardentasuna: dokumentuetara iristeko eskubidea…(37). Gure alde edo kontra espediente bat badago adibidez, eskubidea daukagu gure espedientea nolakoa den jakiteko eta burua defenditzeko.
-Prozeduraren doakotasuna. Baina zure aldeko frogak bakoitzak ordaindu beharko ditu. Hau da, bakoitzak aurkeztutako frogak bere diruarekin ordaindu beharko ditu kostu bat suposatzen badute.


III. ADMINISTRAZIO-PROZEDURAREN IZAPIDEAK: HASIERA, INSTRUKZIOA ETA EBAZPENA
· Aurretiazko informazio-aldia ireki daiteke. Prozedura bat hasi baino lehenago administrazioak aldez aurretik prozedura bat ireki behar du jakiteko seriotasuna duen edo beharrezkoa den prozedura horri hasiera ematea.
· Presako kasuak badira, hartu beharreko neurriak hartu ahal izango dira, lege mailako arau batean espresuki ezarritako kasuetan. 
· Hasiera 68-77: kautelazko neurriak har daitezke. Nola hasten da prozedura bat?
a) Ofizioz: organo eskudunak bere kabuz edo gaineko baten aginduz, beste organo batek eskaturik edo salaketa egon delako. Isun bat jartzean adibidez.
b) Alderdi batek eskaturik: 
- Eskaeraren forma (70.4). Forma aldetik ez da oso formalista, nahiko malgutasuna dago. Sinadura, data, zein organori aurkezten diogun eta beste datu batzuekin nahikoa da.
- Non egin daiteken eskaera: 38.4. 
- Eskaera aurkeztu dela frogatzen duen agiria. 
- Ezarritako baldintzak betetzen ez baditu akats horiek zuzentzeko aukera eman behar zio.
      - Baliabide telematikoak: LAE 35.

Instrukzioa 78-86
· Instrukzioak ebazpena emateko datu guztiak zehaztu, ikertu eta egiaztatzea du helburu. 
· Behin-behineko neurriak hartu ahal izango dira. Hau da, bukaerako erabakia hartu baino lehenago badaude neurri probisional batzuk egiteko aukera.
· Ofizioz bultzatu behar da. 
· Ekonomia eta bizkortasuna: izapideen akumulazio (prozedura berdinak), aldiberekotasuna( izapide bakar batean ahal diren izapide guztiak); prozedura ez da eteten. Hau da, administrazioak ahal duen neurriak hainbat ekintza aldi berean egingo ditu eta gainera akumulatu egingo ditu.
KANPOKO INSTRUKZIO-EGINTZAK 
· Alegazioak prozeduraren edozein unetan, entzunaldiaren aurretik bada egin daitezke eta agiriak edo bestelakorik aurkeztu. 
· Entzunaldia 10-15 egun: Prozeduraren instrukzioa bukatu ondoren, eta ebazpen-proposamena idatzi aurretik. Interesdunari hitza ematea izango litzateke bere alegazioak adierazteko. Ez da beti derrigorrez egin behar (84). Hala ere entzunaldiak ez dira beti emango, bakarrik egingo dira partikularrak zerbait berria esateko duenean. Beraz, ez da beti derrigorrezkoa izango.
· Jendaurreko erakustaldia (informazio publikoa) (86). Hau eta entzunaldia desberdinak dira. Entzunaldia audiencia izango litzateke eta jendaurreko erakustaldia información pública. Bien arteko desberdintasuna da, jendaurreko erakustaldian jende desberdinek eman dezaketela alegazioak hau da, askok dutela aukera parte hartzeko eta bata edo bestea egitea legeak esaten du. Kasu batzutan bakarrik gertatzen da hau, herriaren edo interes amankomunak ikutzen dituzten horietan.

BARNEKO INSTRUZKIO-EGINTZAK
· Txostenak: prozedura ebazteko, lege mailako xedapenetan nahitaezkotzat jotako txostenak eskatuko dira. Txostenak izan daitezke: 
· Aginduzkoak: preceptivos:

· Aginduzko txostenak izan daitezke: lotesleak edo ez lotesleak (vinculantes y no vinculantes).

· Aukerazkoak: facultativos.
Aurkakorik aurreikusten ez bada, txostenak aukerakoak eta ez lotesleak dira. 
Txostena ez ematea: ezarritako epean egiten ez bada, ondorengo jardunari ekin ahal izango zaio. Hala ere, prozedura ebazteko erabakigarriak diren nahitaezko txostenak direnean, ondorengo izapideen epea eten daiteke. 
· Froga askatasun printzipioa:
· Edozein unetan aurkez daiteke; ofizialtasun printzipioa aplikatzen da.
· 10-30 egun praktikarako.
· Entzunaldia: espediente guztia ikusteko aukera; alegazioak egin.

Bukaera: 87-92
· Prozedura amaitzen duen ebazpenean erabakiko dira interesdunek agertutako gai guztiak nahiz prozeduratik eratorritakoak.
·  Ebazpenak honako hau eduki behar du: erabakia; hala badagokio, erabakia arrazoitzea; adierazi behar du zein errekurtso aurkez daitezkeen ebazpenaren aurka, zein administrazio-organo edo organo judiziali aurkeztu behar zaizkion, eta zein epetan. 
· Bukatzeko era ezberdinak daude: hitzarmena, ebazpena, prozedura bertan behera utzi (desestimiento), eskubideari  uko egin (renuncia), prozeduraren iraungitzea, isiltasuna.

EPEAK
· Epeak bete beharrekoak dira: 47.
· Interesdunak eta administrazioak epeak nahiz epe-mugak bete beharra dute. Interesdunek berek bete beharreko izapideak betetzen ez dituztenean, izapidea egiteko eskubidea galtzen dutela joko da eta ondorengo jardunari ekingo zaio. 
· Administrazio berak bete behar dituen epeak ez betetzeak, ez dakar inolako ondoriorik, administrazio-jarduerak baliagarriak dira eta. 
Epeak zenbatzea
· Epeak egunez kontatzen direnean, egun baliodunak bakarrik hartuko dira kontutan (hábiles); beraz, ez dira zenbatuko igandeak eta jaieguntzat jotakoak. Naturalak izan behar badira legeak esango du.
· Epe guztiak, dela egunetan adierazita dela hilabetetan edo urtetan ematen direnean, egintza jakinarazten edo argitaratzen den egunaren biharamunetik edo administrazio-isiltasunez baiesten edo ezesten den egunaren biharamunetik hasita zenbatuko dira.
· Epe hilabetetan edo urtetan jartzen bada, betiko arauari eutsiko zaio:egunetik egunera. Azken eguna muga-eguneko hilean, erreferentziazko egunaren baliokidea izango da; baliokiderik ez bada, hilaren azken egunean bukatuko da epea (48.2).
· Epearen azken eguna baliogabea bada,hurrengo egun baliodunera luzatuko da epea. 

Epeak:
· Ebazpena emateko gehienezko epea 58.2 
-Arau bakoitzak zer dion ikusi behar da.
-Gehienez 6 hilabetekoa izango da, salbu Lege edo arau komunitario batez beste zerbait ezartzen badu.
-Ordezko epea: 3 hilabetekoa da.
-Epea hau ebatzi eta jakinarazteko izango da.
· Noiztik zenbatzen dira epeak: (42) 
-Ofiziozko prozeduretan: prozedurari hasiera emateko erabakia eman denetik.
-Alderdiak eskaturik hasten bada: bere eskaera izapidetzeko eskumena duen organoaren Erregistroan sartzen denetik. Adibidez, Kordoban erregistratu behar baduzu eskaera, eskaera Kordobako organo horretara iristen denean hasiko da.
-Zenbait kasutan eten daiteke epea (42) eta bestetan luzatu.






ADMINISTRAZIOAREN ISILTASUNA
· OFIZIOZ HASITAKO PROZEDURETAN
· INTERESDUNAK ESKATURIK HASITAKO PROZEDURETAN


INTERESDUNAK ESKATURIK HASITAKO PROZEDURETAN: 43
· Epea igaro eta ebazpenaren jakinarazpenik ez bada ematen eskaera estimatutzat edo ezeztatutzak eman daiteke, isiltasunarez bidez.
· Horrek ez du eragozten Administrazioak duen eginbeharra ebazpen bat espresuki emateko.
· Oro har isiltasuna positiboa dela ulertu behar da. Hau da, administrazioak ez badit erantzuten baiezkoa izango dela. Salbuespenak: 
· Legezko edo Zuzenbide komunitarioko arau batek aurkakoa ezartzen duenean. Normalean helburu batzuk babesteko: segurtasun publikoa, osasuna, ingurumenaren babesa...
· Eskabide-eskubidea gauzatzen denean. Hau da eskaera bat egiten denean jakinda eskatutakoa aurrera eramatea legez ezinezkoa dela: udaletxeari labadora bat eskatzea.
· Egintza aurkatzeko prozeduretan; salbuespena gorako helegitearen ezezko isiltasunaren aurka tarteratu denean.
· Jabari publikoaren erabilera.
· ...

OFIZIOZ HASITAKO PROZEDURETAN (44)
Bi isiltasun mota:
- Interesdunarentzat onurazkoak direnean: adibidez beken kasuan isiltasuna negatiboa izango da. Hau da, beka bat eskatzen duzu eta ez dizute erantzuten, isiltasun hori negatiboa izango da eta ez duzu beka lortuko.
- Interesdunarentzat kaltegarriak direnean: isuna adibidez prozedura iraungi egiten da. Adibidez, isun bat jarri behar dizute, baina epe bat pasa egiten da eta beraz, ezin dizute jarri prozedura iraungi egiten delako.
Arau orokorrari dagokionez, ebazpen bat ematen badit administrazioak adibidez, ez dizugu lizentzia emango, eta nik errekurritu egiten badut eta administrazioak ez badu tarteratzen isiltasuna negatiboa izango da. Baina kasu batean kontrakoa gertatzen da, salbuespena:
Nik eskaera egiten dut eta ez didate erantzuten (isiltasuna), baina ez dut errekurritzen hasieran eman ez didatelako eta isiltasunaren aurka gorako helegitea tarteratzen dut. Eta bigarren isiltasun bat sortzen da, baina bigarren isiltasun hori positiboa izango da. (- - +)
ISILTASUN POSITIBOAREN IZAERA
· Isiltasun positiboa: administrazio-egintzatzat hartzen da.
· Administrazioak gerora eman dezakeen egintza, isiltasunez emandakoa berretsi behar du. Berdina izan behar du.
· Deusezak izango dira ordenamendu juridikoa urratzen dutenak, haien bidez ahalmenak edo eskubideak eskuratzen oinarrizko ukanbeharrak bete gabe (62). 
· Ofizioz berrikusiak izan daitezke (102) eta prozedura bitartean egintzaren exekuzioa eten. 
· Hirigintzan ematen den soluzio-bidea.
· Edozein modutan egiazta daiteke isiltasun positiboa.

ISILTASUN NEGATIBOAREN IZAERA
· Ez da egintzaren mailakoa; fikzio juridikoa da; interesdunei errekurtsoak jartzeko aukera ematea du xede.
· Ez du eragozten Administrazioak duen betebeharra egintza espresuki emateko; beraz administrazio ez dago isiltasun horrekin lotuta
· Interesdunak isiltasuna eta gero sortutako egintza aurkatu dezake 
· Isiltasun honen aurrean, interesdunak ustezko ezeztea aurkatu edo espresuki emandako ebazpena itxaron dezake.
Administratiboa ez dago isiltasun negatibora lotuta, ondoren ahalko du positiboa egin. Baina aldiz, isiltasun positiboa errespetatu egin beharko du.

Isiltasuna aurkatzeko epeak
- Guk zerbait eskatzen dugu eta administrazioak isiltasuna egiten du. Isiltasunetik 3 hilabeteko epea izango dugu gorako helegitea tarteratzeko. Administrazioak beste 3 hilabete izango ditu tarteratutako gorako helegite hori ebazteko. Isildu egiten bada berriz ere, isiltasun positiboa izango da.
- Guk zerbait eskatzen dugu eta administrazioa isildu egiten da. Isiltasun horretik 3 hilabete epea izango dugu berraztertze helegitea tarteratzeko. Helegite hau ebazteko hilabete bat izango du administrazioak. Berriz ere isildu egiten bada, eta ez badu ebazten isiltasun negatiboa izango da. Honen aurrean tribunaletara joan daiteke eta hau ebazteko ez dago eperik Auzitegi Konstituzionalaren arabera, nahiz eta LJCAk 6 hilabeteko epea ezarri. Tribunaletara joan ostean sortuko den isiltasuna positiboa izango da.









 

 

